
				এই পাতাটির মুদ্রণ সংশোধন করা প্রয়োজন। 
138
বাংলাদেশের স্বাধীনতা যুদ্ধ দলিলপত্রঃ ষষ্ঠ খণ্ড
কিন্তু দুনিয়ার চোখে আমাদের এই মহান ও ন্যায্য সংগ্রামকে কলংকিত করার জন্য ইয়াহিয়া-চক্র আজ মুক্তিফৌজকে ভারত হইতে অনুপ্রবেশকারী এবং স্বাধীনতার গণ-সংগ্রামকে ভারতের হস্তক্ষেপ বলিয়া চিত্রিত করার চেষ্টা করিতেছে।
ইহা ছাড়া ঐ পশুর দল, যাহারা হিন্দু মুসলমান নির্বিশেষে জনগণকে হত্যা করিয়াছে, ধর্ম নির্বিশেষে বাংলাদেশের অগনিত নারীর ইজ্জত হানি করিয়াছে, তাহারা জনগণের মুক্তি সংগ্রামের ভিতর সাম্প্রদায়িক বিষ সৃষ্টির জন্য গুন্ডা বদমায়েশদের জমায়েত করিয়া উহাদের দ্বারা কতকগুলি স্থানে বাছিয়া বাছিয়া নিরীহ হিন্দুদের ঘরবাড়ী লুট করাইতেছে ও তাহাদের দেশ ছাড়া করিতেছে। ঐ দসু্যর দল তাহদের পোষা গুন্ডাশ্রেণীর অবাঙ্গালীদের-বাঙ্গালীদের বিরুদ্ধেও লেলাইয়া দিতেছে, যাহাতে আমাদের মুক্তিযুদ্ধ বাঙ্গালী অবাঙ্গালী সংঘর্ষের খাতে চলিয়া যায়।
আগামী দিনে মুক্তিযুদ্ধ যখন আরও দুর্বার হইয়া উঠিবে, মুক্তিফৌজের মারের চোটে হানাদার বাহিনী যখন পরাজয়ের পর পরাজয় বরণ করিবে তখন ইয়াহিয়া চক্রের ঐসব চক্রান্ত আরো বৃদ্ধি পাইবে। তাহারা আরও তারস্বরে ভারতের হস্তক্ষেপ বলিয়া চিৎকার করিতে থাকিবে এবং সাম্প্রদায়িক ও জাতিগত উত্তেজনা সৃষ্টিও জন্য আরো বেশী করিয়া তৎপর হইবে। এমনও হইতে পারে যে, মুক্তিফৌজের ও জনগণের হাতে ভরাডবি আসন্ন দেখিয়া দুসু ইয়াহিয়া চক্র ভারতের সশস্ত্র আক্রমনের ‘ এক মিথ্যা কাহিনী বানাইয়া পাকভারত সংঘর্ষ বাধাইয়া গণ-মনে প্রবল বিভ্রান্তি সৃষ্টি করার প্রয়াসী হইতে পারে।
আমরা মনে করি যে, পাক-ভারত সংঘর্ষ বাধাইয়া বাংলাদেশের জনগণের স্বাধীনতা সংগ্রামকে বিনষ্ট করার কুমতলব নিয়াই মার্কিনী সম্রাজ্যবাদী দস্যরা তাহদের সহযোগী ইয়াহিয়া চক্রকে এই সময়ে আবার প্রচুর অস্ত্রশস্ত্র দিতেছে।
বাংলাদেশের জনগণকে আজ বিদেশী ও দেশী প্রতিক্রিয়াশীলদের ঐ সব চক্রান্ত সম্পর্কে হুশিয়ার হইতে হইবে। অতীতে গণ-বিরোধী শাসকগোষ্ঠীর সাম্প্রদায়িক ও জাতিগত বিরোধে এবং পাক-ভারত উত্তেজনা সৃষ্টি উসকানী সত্ত্বেও বাংলাদেরশের জনগণ ঐক্যবদ্ধভাবে নিজেদের অধিকার সমুহের সংগ্রাম চালাইয়া গিয়াছেন। মুক্তিযুদ্ধের জনগণ অপূর্ব একতার পরিচয় দিয়াছেন। তাই আমরা দৃঢ় ভাবে বিশ্বাস করি যে, ইয়াহিয়া-চক্র ও মার্কিনী সাম্রাজ্যবাদীরা আমাদের মুক্তিযুদ্ধ বিনষ্ট করার জন্য যে সাম্প্রদায়িক ও জাতিগত হানাহানি এবং পাক-ভারত সংঘর্ষ বাধাইবার জুয়াখেলায় মাতিয়াছে বাংলাদেশের স্বাধীনতাকামী জনগণ তাহাতে বিভ্রান্ত হইবেন না। আমরা বিশ্বাস করি যে, সাম্রাজ্যবাদের সহযোগী ইয়াহিয়া-চক্র যত শয়তানীই করুক, জাতি ধর্ম বর্ণ নির্বিশেষে বাংলাদেশের শ্রমিক-কৃষক-ছাত্র জনতা মুক্তিযুদ্ধে তাহদের অটুট একতা রক্ষা করিবেন এবং দুসু্যদলের সমস্ত চক্রান্ত ব্যর্থ করিয়া মুক্তিযুদ্ধকে জয়ী করিবেন।

				 এই পাতা শেষ সম্পাদিত হয়েছে ১৭:৪৮টার সময়, ১০ জুলাই ২০১৮ তারিখে।

